
A U R K I B I D E A

B SAILA:

Foru lege proposamenak:

—Foru Lege proposamena, Haurrentzako eta nerabeentzako sustapenari, laguntzari eta babesari buruzko

abenduaren 5eko 15/2005 Foru Legea aldatzen duena. Unión del Pueblo Navarro, Socialistas de Navarra,

Bildu-Nafarroa, Nafarroa Bai, Nafarroako Parlamentuko Parlamentu-talde Popularra eta Izquierda-Ezkerra

parlamentu-taldeek eta atxiki gabeko foru parlamentari Patxi Leuza García jaunak aurkeztu dute (3. or.).

—Foru Lege proposamena, Nafarroan Merkataritza arautzen duen uztailaren 12ko 17/2001 Foru Legeko 33.

artikuluko 2. idatz-zatia aldatzen duena. Kulturako, Turismoko eta Erakunde Harremanetako Batzordean

izapidetzea (4. or.).

E SAILA:

Jabeldurak, mozioak eta adierazpen politikoak:

—Jabeldura, bateraezintasunen gaineko politika orokorrari buruzkoa, Patxi Zabaleta Zabaleta parlamentu-

taldeak egina (5. or.).

—Mozioa. Horren bidez, Nafarroako Gobernua premiatzen da bere gain har ditzan eremu ez euskalduneko-

ak diren eta Nafarroako beste herri batzuetan D ereduan eskolatuta dauden ikasleen garraio eta jantoki

gastuak. Socialistas de Navarra, Bildu-Nafarroa, Nafarroa Bai eta Izquierda-Ezkerra parlamentu-taldeek

aurkeztu dute (5. or.).

—Mozioa. Horren bidez, Nafarroako Gobernua premiatzen da fracking-ik gabeko lurralde izenda dezan

Nafarroako Foru Komunitatea. José Miguel Nuin Moreno jaunak aurkeztu du (6. or.).

—Mozioa. Horren bidez, Nafarroako Parlamentuak aldekotasuna adierazten du Nafarroan egun ezarrita

dagoen Babes Zibilerako sistemarekiko. Bildu-Nafarroa parlamentu-taldeak aurkeztu du (7. or.).

—Mozioa. Horren bidez, Nafarroako Gobernua premiatzen da eragile aktiboa eta positiboa izan dadin Saka-

nako egoera ekonomikoaren norabidea aldatzen hasteko. Bildu-Nafarroa parlamentu-taldeak aurkeztu du

(8. or.).

—Mozioa. Horren bidez, Nafarroako Parlamentuak aitortu eta eskertzen du euskara zerbitzuek eta euskara

teknikariek euskararen normalizazioaren arloan eginiko lana. Bildu-Nafarroa eta Aralar-Nafarroa Bai par-

lamentu-taldeek aurkeztu dute (9. or.).

—Mozioa. Horren bidez, Nafarroako Gobernua premiatzen da erabateko lehentasunez eta lehenbailehen has

ditzan Tutera eta Iruñeko klaustroak zaharberritzeko lanak. Román Felones Morrás jaunak aurkeztu du

(11. or.).

—Mozioa. Horren bidez, Espainiako Gobernua premiatzen da kohesio-politikak, landa garapenerako funtsek

eta itsaso- eta arrantza-politikek lagun dezaten 2020 Estrategiaren helburuak lortzen. Mozioa erretiratzea

(12. or.).

—Mozioa. Horren bidez, Espainiako Gobernua premiatzen da ziurta dezan Nekazaritzako Politika Komunak

egungo diru-esleipena izaten jarraitzea. Mozioa erretiratzea (12. or.).

—Mozioa. Horren bidez, Espainiako Gobernua premiatzen da handitu dezan enplegurako, hezkuntzarako,

prestakuntzarako, mugikortasunerako, gazteriarako eta gizarteratzerako finantzaketa. Osoko Bilkuran iza-

pidetzea (13. or.).

—Adierazpen instituzionala, CEIN sozietate publikoko enplegu-erregulazioko espedientea geldiaraz dadin

eskatzeko. Eledunen Batzarrak onetsia (13. or.).

F SAILA:

Galderak:

—Galdera, jakitekoa Gobernuak asmorik ote duen Nafarroako Toki Administrazioari buruzko uztailaren 2ko

6/1990 Foru Legea aldatzeko proposamenen bat igortzeko Parlamentura, Xabier Lasa Gorraiz jaunak

egina (14. or.).

—Galdera, toki entitateek eginiko baso-lanetarako laguntzak emateko deialdietako murrizketei buruzkoa, 

Víctor Rubio Martínez jaunak egina (14. or.).

—Galdera, jakitekoa zeintzuk diren industrialdeetako lurzatien salneurrian eragina duten faktoreak, Manu

Ayerdi Olaizola jaunak egina (15. or.).

—Galdera, iragarri denez 27 milioi euro biltzeko bidea eman duen “erregularizazio prozesu bereziari”

buruzkoa, Maiorga Ramírez Erro jaunak egina (16. or.).

—Galdera, CEIN enpresa publikoari buruzkoa, Maiorga Ramírez Erro jaunak egina (16. or.).

—Galdera, AHTaren finantzaketa dela-eta Estatuak eginiko likidazioei buruzkoa, Maiorga Ramírez Erro jau-

nak egina (17. or.).

—Galdera, Tafallako hegoaldeko saihesbidea izenekoari buruzkoa, Maiorga Ramírez Erro jaunak egina

(17. or.).

G SAILA:

Txostenak, deialdiak eta Parlamentuko informazioa:

—Nafarroako Comptos Ganberako 2013. urterako plantilla organikoa eta erakunde horrek 2012ko abendua-

ren 31n zituen funtzionarioen zerrenda (18. or.).

B saila:
FORU LEGE PROPOSAMENAK

Foru Lege proposamena, Haurrentzako eta nerabeentzako sustapenari,

laguntzari eta babesari buruzko abenduaren 5eko 15/2005 Foru Legea

aldatzen duena.

Nafarroako Parlamentuko Mahaiak, 2013ko
otsailaren 11n egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Unión del Pueblo Navarro, Socialistas de Navarra,
Bildu-Nafarroa, Nafarroa Bai, Nafarroako Parla-
mentuko Parlamentu-talde Popularra eta Izquierda-
Ezkerra parlamentu-taldeek eta atxiki gabeko foru
parlamentari Patxi Leuza García jaunak aurkeztu
dute Haurrentzako eta nerabeentzako sustapenari,
laguntzari eta babesari buruzko abenduaren 5eko
15/2005 Foru Legea aldatzen duen Foru Lege pro-
posamena, eta presako prozeduraz eta irakurketa
bakarreko prozeduraz izapidetu dadin eskatu du.

Hori horrela, Legebiltzarreko Erregelamenduko
110., 148. eta 158. artikuluetan ezarritakoarekin
bat, Eledunen Batzarrari entzun ondoren, hona
ERABAKIA:

1. Agintzea Nafarroako Parlamentuko Aldizkari
Ofizialean argitara dadin Haurrentzako eta nera-
beentzako sustapenari, laguntzari eta babesari
buruzko abenduaren 5eko 15/2005 Foru Legea
aldatzen duen Foru Lege proposamena.

2. Foru lege proposamena presako prozeduraz
eta irakurketa bakarrean izapidetzea.

3. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako, eta Nafarroako
Gobernuari adieraztea bere iritzia emateko epea
zortzi egunekoa dela.

4. Zuzenketak aurkezteko epe bat irekitzea,
eztabaidari ekiteko Osoko Bilkuraren aurreko egu-
naren eguerdiko hamabietan bukatuko dena.
Zuzenketak Legebiltzarreko Mahaiari aurkeztu
beharko zaizkio.

Iruñean, 2013ko otsailaren 11n

Lehendakaria: Alberto Catalán Higueras

Foru Lege proposamena, Haurrentza-

ko eta nerabeentzako sustapenari,

laguntzari eta babesari buruzko

abenduaren 5eko 15/2005 Foru Legea

aldatzen duena

ZIOEN AZALPENA

Haurrentzako eta nerabeentzako sustapenari,
laguntzari eta babesari buruzko abenduaren 5eko
15/2005 Foru Legea onetsi zen adingabeen ara-
zoei aurre egiteko xedearekin, orotariko ikuspegi
batetik, bai eta haien garapen integrala bultzatze-
ko ongizate-politikak garatzeko xedearekin ere.

15/2005 Foru Legea aldatzen duen azaroaren
8ko 18/2010 Foru Legeak berritasun nabarmenak
sartu zituen Nafarroan adopzioaren alorrean.

15/2005 Foru Legeko 75.1 artikuluak ezartzen
du 0tik 2 urtera bitarteko adingabeen adopzio
nazionalean lehentasuna izanen dutela seme-ala-
barik ez duten familia-unitateek. Lehentasun-irizpi-
de horrek diskriminazio bat eta konparaziozko
bidegabekeria eragiten du; izan ere, automatikoki
eta de facto baztertzen ditu adopzioko zenbait
familia, Nafarroako Gobernuak egoki deklaratu
dituenak.

Nola adopzioa tresna bat den adingabeari
familia-testuinguru eta -ingurune egokiena emate-
ko, eta ez haurrik gabeko familia bati haur bat
emateko, bidezkoa da Haurrentzako eta nerabe-
entzako sustapenari, laguntzari eta babesari
buruzko abenduaren 5eko 15/2005 Foru Legea
aldatzea.

Artikulu bakarra. 75. artikuluko 1. idatz-zatia
kentzen da.

Azken xedapen bakarra. Foru lege hau Nafa-
rroako Aldizkari Ofizialean argitaratu eta bihara-
munean sartuko da indarrean.

Foru Lege proposamena, Nafarroan Merkataritza arautzen duen uztaila-

ren 12ko 17/2001 Foru Legeko 33. artikuluko 2. idatz-zatia aldatzen

duena.

KULTURAKO,TURISMOKO ETA ERAKUNDE HARREMANETAKO BATZORDEAN IZAPIDETZEA

Nafarroako Parlamentuko Mahaiak, 2013ko
otsailaren 11n eginiko bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

Kontuan hartuta Kulturako, Turismoko eta Era-
kunde Harremanetako Departamentuari dagokiola
Nafarroan Merkataritza arautzen duen uztailaren
12ko 17/2001 Foru Legeko 33. artikuluko 2. idatz-
zatia aldatzen duen Foru Lege proposamenaren
gaiaren gaineko eskumena, Erregelamenduko
37.1.7. artikuluarekin bat, hona ERABAKIA:

1. Aldatzea Mahaiaren 2012ko abenduaren
27ko erabakiaren bigarren puntua, zeinaren bidez

ezartzen baita Nafarroan Merkataritza arautzen
duen uztailaren 12ko 17/2001 Foru Legeko 33.
artikuluko 2. idatz-zatia aldatzen duen Foru Lege
proposamenaren tramitazioa. Hona testu berria:

“2. Proposamen horri buruz irizpena emateko
eskumena Kulturako, Turismoko eta Erakunde
Harremanetako Batzordearen esku uztea”.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2013ko otsailaren 11n

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Jabeldura, bateraezintasunen gaineko politika orokorrari buruzkoa.

PATXI ZABALETA ZABALETA PARLAMENTU-TALDEAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Patxi Zabaleta Zaba-
leta parlamentu-taldeak aurkezturiko jabeldura,
bateraezintasunen gaineko politika orokorrari
buruzkoa.

2. Jabeldura hau Osoko Bilkuran izapidetzea.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2013ko otsailaren 11n

Lehendakaria: Alberto Catalán Higueras

JABELDURAREN TESTUA

Aralar-Nafarroa Bai parlamentu-taldeko foru
parlamentari Patxi Zabaleta Zabaleta jaunak,
Legebiltzarreko Erregelamenduan ezarritakoaren
babesean, ondoko jabeldura aurkezten dio Nafa-
rroako Gobernuko lehendakari Yolanda Barcina
Angulo andreari.

Bateraezintasunen gaineko politika orokorrari
buruzko jabeldura eta, zehazkiago, Nafarroako
Administrazioko Bateraezintasunei buruzko azaro-
aren 4ko 19/1996 Foru Legearen interpretazio
estu bat egin beharrean, horren interpretazio
zabal eta estentsibo bat egiteko irizpideei buruz-
koa.

Iruñean, 2013ko otsailaren 7an.

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da bere gain har

ditzan eremu ez euskaldunekoak diren eta Nafarroako beste herri

batzuetan D ereduan eskolatuta dauden ikasleen garraio eta jantoki

gastuak.

SOCIALISTAS DE NAVARRA, BILDU-NAFARROA, NAFARROA BAI ETA IZQUIERDA-EZKERRA
PARLAMENTU-TALDEEK AURKEZTU DUTE

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Socialistas de Nava-
rra, Bildu-Nafarroa, Nafarroa Bai eta Izquierda-
Ezkerra parlamentu-taldeek aurkezturiko mozioa,
zeinaren bidez Nafarroako Gobernua premiatzen
baita bere gain har ditzan eremu ez euskaldune-
koak diren eta Nafarroako beste herri batzuetan D

ereduan eskolatuta dauden ikasleen garraio eta
jantoki gastuak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras



MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduan ezarritakoaren
babesean, honako mozioa aurkeztu dute, Legebil-
tzarreko Osoko Bilkuran eztabaidatu eta bozka
dadin.

Iragan abenduaren 12an, Hezkuntza Batzorde-
an lan bilera bat egin genuen Hizkuntza Eskubide-
en Behatokiaren ordezkariekin, zeinetan eskatu
baitziguten Nafarroan euskaraz ikasteko eskubi-
dea ziurtatzeko neurriak planteatzen saia ginte-
zen, horrek familientzako aparteko gasturik ekarri
gabe.

Nafarroako eremu ez euskalduneko D ereduko
ikasleen gurasoek azaldu zigutenez, eremu ez
euskalduneko familiek beren seme-alabak irakas-
kuntza publikoan D ereduan matrikulatzea eraba-
kitzeak ondorio larriak dakartza horien bizi kalita-
tean; esate baterako, ohikoa dena baino
kontziliazio arazo handiagoak dituzte, joan-etorrie-
tarako behar izaten duten denborarengatik, eta
gastuak ere handiagoak dira, eskola-jantokiaren
eta joan-etorrien ondorioz. Nafarroako erdialdean
eta hegoaldean, 1.000 baino gehiago dira

egunero joan-etorrian ibili behar dutenak eus-
karaz ikasi ahal izateko. Behatokiak emandako
datuen arabera, ikasle bakoitzak hilabetean 600
euro ordaindu behar izaten du batez beste joan-
etorrietan; horrenbestez, haien ustez, familia hori-
ek ordainsari gehigarri bat ordaintzen ari dira, bizi
diren lekuan bizitzeagatik.

Horregatik guztiagatik, eta kontuan izanda eta
ikusita nolako zailtasunak dauden Euskararen
Legea aldatzeko, eta aintzat hartuta orobat lege
horren irakurketa behar bezain zabala egin daite-
keela garraio gastuak diruz lagunduta familia hori-
en egoera arintzeko, ondoko erabaki proposame-
na aurkezten dugu:

Nafarroako Parlamentuak Nafarroako Gober-
nua premiatzen du bere gain har ditzan eremu ez-
euskaldunekoak diren eta Nafarroako beste herri
batzuetan D ereduan eskolatuta dauden ikasleen
garraio eta jantoki gastuak.

Iruñean, 2013ko urtarrilaren 31n

Foru parlamentariak: Pedro Rascón Macías,
Juan Carlos Longás García eta Marisa de Simón
Caballero

Mozioa. Horren bidez, Nafarroako Gobernua premiatzen da fracking-ik
gabeko lurralde izenda dezan Nafarroako Foru Komunitatea.

JOSÉ MIGUEL NUIN MORENO JAUNAK AURKEZTU DU

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea José Miguel Nuin
Moreno jaunak aurkezturiko mozioa, zeinaren
bidez Nafarroako Gobernua premiatzen baita frac-
king-ik gabeko lurralde izenda dezan Nafarroako
Foru Komunitatea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras

MOZIOAREN TESTUA

José Miguel Nuin Morenok, Izquierda-Ezkerra
parlamentu-taldeko foru parlamentariak, Legebil-
tzarreko Erregelamenduaren babesean, honako
mozio hau aurkezten du, Osoko Bilkuran eztabai-
datu eta bozka dadin.

Gero eta eskabide gehiago dago sistema ez-
konbentzionalen bidez gasa erauzteko; alegia,
haustura hidraulikoaren edo frackingaren teknika
erabilita, oso-oso arriskutsua eta ondorio ezeza-
gunetakoa.

Haustura hidraulikoa teknika ez-konbentziona-
leko bat da, poro gutxiko eta irekidura gutxiko
lurrazpiko harkaitzetatik gasa (hidrokarburoak)
erauzteko. Gas horiek kontzentrazio oso txikietan
daude, harkaitzetako poroen artean.

Gas horiek erauzteko, harkaitzetik askatu egin
behar dira, harkaitza hautsita eta osasunari eta
ingurumenari kalte larriak eragin diezazkieketen



teknikak erabilita; esate baterako, lurren, akuifero-
en eta, oro har, uraren kutsadura, hondakin-ur
kantitate handia sortzea eta metano-emisioak.

Frackinga erregai fosilak kontsumitzearen alde-
ko apustua egiten duen teknologiaren parte da,
baliabide exogenoen eta horien prezioen aldakor-
tasunaren mendekoa, eta gure energia-hornikun-
tzari dagokionez ziurgabetasuna sortzen du.

Nafarroan oso kezkagarria da egoera, autono-
mia erkidego mugakideen zenbait proiektuk gugan
eragina dutelako.

Estatu Batuetan eta Britainia Handian –non
proiektu ugari garatu baitituzte teknika hori baliatu-
ta–, geldiarazi egin dituzte dagoeneko, eta erauz-
ketarekin lotutako arazo ugari frogatu dira. Euro-

pan, herrialde gehienak moratoriak eta etendurak
ezartzen ari dira haustura hidraulikoaren garape-
nari dagokionez.

Orain arte, hiru autonomia erkidegok deklaratu
dute beren lurraldea frackingik gabeko lurralde:
Kantabria, Errioxa eta Aragoi. Zenbait udal ere
agertu dira beren lurretan teknologia hori garatze-
aren aurka.

Erabaki proposamena:

Nafarroako Parlamentuak Nafarroako Gober-
nua premiatzen du Nafarroako Foru Komunitatea
frackingik gabeko lurralde deklara dezan.

Iruñean, 2013ko otsailaren 1ean

Eleduna: José Miguel Nuin Moreno

Mozioa. Horren bidez, Nafarroako Parlamentuak aldekotasuna adierazten

du Nafarroan egun ezarrita dagoen Babes Zibilerako sistemarekiko.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Parlamentuak aldekotasuna adi-
erazten baitu Nafarroan egun ezarrita dagoen
Babes Zibilerako sistemarekiko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduko 196. artikuluan eta hurren-
goetan xedatuaren babesean, ondoko mozioa aur-
keztu du, Osoko Bilkuran eztabaidatu eta
bozkatzeko.

Bai nazioartean bai foru erkidegoan indarrean
dagoen legediaren arabera, babes zibila zerbitzu

publiko bat da, ondokoetara bideratua: arrisku
kolektibo larriko egoerak, aparteko katastrofe edo
hondamendi publikokoak aurreikustea, baldin eta
pertsonen bizitza eta osotasun fisikoa masiboki
arriskuan egon badaitezke; pertsonen eta ondasu-
nen babesa, halako egoerak gertatzen direnean,
eta kaltetutako eremuak zaharberritzen eta berre-
raikitzen laguntzea.

Nafarroako Babes Zibilari eta Larrialdien
Kudeaketari buruzko uztailaren 1eko 8/2005 Foru
Legeak arautzen du arlo hori Nafarroan, eta
horren bidez oinarriak jarri dira larrialdiak kudea-
tzeko sistema integratu eta bateragarri bat beti
eskura egotea bermatzeko, Nafarroako lurralde
eremuan gertatzen diren egoera kaltegarri, arris-
kutsu edo katastrofikoetan egin beharreko lanak
egoki koordinatu, zuzendu eta kontrolatzeko.

Aipatu foru legeak, ondorengo zenbait araure-
kin batera –esaterako, Nafarroako Larrialdietako
Agentzia sortzen duen 38/2006 Foru Dekretua–
babes zibileko sistema integral eta moderno bat
taxutu dute Nafarroan, Foru Komunitate osoan
presentzia geografiko handia daukana eta herrita-
rren beharrizanei erantzuten diena.

Hori dela-eta, parlamentu-talde honek ondoko
erabaki proposamena aurkeztu du:



1. Nafarroako Parlamentuak Nafarroak egun
sortua daukan Babes Zibilerako sistemarekiko
aldekotasuna adierazten du.

2. Nafarroako Parlamentuak Nafarroako Gober-
nua premiatzen du pertsonen, haien ondasunen
eta gure erkidegoko natur ondarearen segurtasun
integrala bermatzen jarrai dezan, utzi ezineko zer-
bitzu publiko gisa.

3. Nafarroako Parlamentuak arbuiatu egiten du
babes zibilaren esparruan lan egiten ari diren era-
kunde publiko edo pribatuak uki ditzakeen murriz-
keta oro, dela ekonomikoa, dela langileen arlokoa.

Iruñean, 2013ko urtarrilaren 5ean

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da eragile akti-

boa eta positiboa izan dadin Sakanako egoera ekonomikoaren norabi-

dea aldatzen hasteko.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita era-
gile aktiboa eta positiboa izan dadin Sakanako
egoera ekonomikoaren norabidea aldatzen haste-
ko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduaren 196. artikuluaren eta
hurrengoen babesean, honako mozio hau aurkez-
tu du, Osoko Bilkuran eztabaidatu eta bozkatzeko.

Sakanan egun gertatzen ari den egoera eko-
nomikoaren okerrak eta enpleguaren galeraren
handitze etengabeak bailara osoa alertan jarria
dute.

Egoeraren larritasuna begi bistakoa da bailara
osoan: hamarnaka enpresa txiki, ertain eta handi
itxita. Ehunka lanpostu suntsituta, 1800 langabetu
baino gehiago (2008an baino 3 aldiz gehiago),
gazteen erdiak langabezian, komertzioa eta osta-

laritza kinka larrian, lehendabiziko sektorea bizi-
raupenaren mugan; hezkuntza, osasungintza eta
zerbitzu sozialak erabat murrizturik…

Sakanako biztanleak, gainera, kexu dira ez
dutelako Iruñeko Gobernuaren aldetik inolako
laguntzarik jasotzen. Ez proposamenik, ez ekime-
nik Sakanako egoera ekonomikoa dinamizatu eta
suspertzeko. Horren aurrean sakandarrek mugi-
tzea erabaki dute eta 2011n jada krisi mahaia era-
tzea erabaki zen. Bertara sindikatu, alderdi, enpre-
sari elkarte eta eragile ezberdinak adostasun
handietara ailegatu izana oso ongi baloratua izan
da, eta egin beharreko bidearen erakusgai.

Sakanatik Sakanarako dinamika bat egitea era-
baki zuten, eta lanpostu duinak sortzeko eta ber-
tako ehun ekonomikoa suspertzeko modu eragin-
korra dela iritzi diote.

Horretarako Garapenerako Plan Estrategikoa
egitea adostu dute, Sakanako Garapen Agentzia
martxan paratu dute. Lan hau guztia burutzeko,
ordea, Nafarroako Gobernuak ere bertako eragile-
ekin bat egitea ezinbestekoa da. Bertan garatzen
ari diren plan eta dinamikak Nafarroako Gobernu-
arekin ahal den neurrian adostuak izatea ezinbes-
tekoa da. Izan ere, auzi honetan Nafarroako
Gobernuak duen erantzukizuna handia baita.

Nafarroako Gobernuak ezin du jarraitu Sakana
bezalako bailara bati bizkarra ematen eta bertako
egoeraren aurrean entzungorrarena egiten.

Beraz, hau guztia azaldurik, Bildu-Nafarroa
Talde Parlamentarioak ondoko erresoluzio propo-
samena egiten du:

Erabaki proposamena:



1. Nafarroako Parlamentuak Nafarroako Gober-
nua premiatzen du Sakanako egoera ekonomikoa
iraultzen hasteko agente aktibo eta positibo izate-
ra.

2. Nafarroako Gobernua premiatzen du neurri
sorta bat abian jartzera. Besteak beste bertan egi-
nen den Sakanako Garapenerako Plan Estrategi-
koan laguntza ematea eta Sakanako Garapen
Agentziak izan ditzakeen beharrak asetzera.

3. Sakana berrindustrializatzeko plan urgente
bat prestatzera premiatzen dugu Gobernua, berta-
ko eragile, erakunde eta sindikatu eta garapen
agentziarekin batera lanpostu galerarekin amai-
tzen hasi eta berriak sortzeko.

4. Sakanako hezkuntza eskakizunak eta
eskaintzak bat egin dezaten neurriak hartzera pre-
miatzea Nafarroako Gobernua, Lanbide Heziketa-
ko ikasketak bertako beharrak asetzera jar daite-
zen.

5. Sakanako herritarren osasun eta babes
sozialerako eskubidea bermatzera premiatzen
dugu Nafarroako Gobernua, Aita Barandiaran edo
Josefina Arregi bezalako zentroen kudeaketa
publikoa lehenetsiz.

Iruñean, 2013ko otsailaren 5ean

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Parlamentuak aitortu eta eskertzen du

euskara zerbitzuek eta euskara teknikariek euskararen normalizazioa-

ren arloan eginiko lana.

BILDU-NAFARROA ETA ARALAR-NAFARROA BAI PARLAMENTU-TALDEEK AURKEZTU DUTE

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bildu-Nafarroa eta
Aralar-Nafarroa Bai parlamentu-taldeek aurkezturi-
ko mozioa, zeinaren bidez Nafarroako Parlamen-
tuak aitortu eta eskertzen baitu euskara zerbitzuek
eta euskara teknikariek euskararen normalizazioa-
ren arloan eginiko lana.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras

MOZIOAREN TESTUA

Bildu Nafarroa eta Aralar-Nabai parlamentu-tal-
deek, Legebiltzarreko Erregelamenduak xedatuta-
koari jarraiki, honako mozioa aurkeztu dute,
Osoko Bilkuran eztabaidatu eta bozkatzeko.

Euskarari Buruzko Legea, 18/1986 abendua-
ren 15ekoa, onartu ondotik, urtarrilaren 25eko
9/90 Foru Ebazpenak laguntza-sistema bat ezarri

zuen toki entitateek abiatzen zituzten euskararen
babes eta sustapenerako proiektuen finantzaketa-
rako. Horren ondorioz sortu ziren euskara zerbi-
tzuak udaletan.

Ondorengo 287/98 Foru Dekretuak harreman
hori 1997ko diru-laguntzen araudi berrira (8/97
Foru Legea) egokitu zuen, eta tokiko entitateen
eta Nafar Gobernuaren arteko lankidetza hitzar-
mena sinatu zuten hainbat toki entitatetako ordez-
kariek eta orduko Hizkuntza Politika zuzendari
nagusia zen Fernando Perez de Viñaspre jaunak.

Jakin badakigu hitzarmen honek betearazte
maila gorabeheratsua izan duela urteetan. Alde
teknikotik, oso zalantzagarria, jarraipen batzordea-
ren osaketa eta lana bera ere ez nahikotzat jo
baita hainbat esparrutatik, eta ekonomikoki ere,
gainbeheran joan da azken 10 urteotan. 2001ean
727.344 euro eman baziren ere, 2012an 160.000
euro baino ez dira esleitu, eta azkeneko deialdian,
100.000.

Pasa den martxoaren 13an jaso zuten udale-
tan hitzarmena bertan behera geratzen zelako
berria. Horren ondoren, toki entitateen ordezkariak
zein Euskara Zerbitzuen Sareko euskara teknikari-
ak entzuteko aukera izan dugu bi lan-saiotan. Ber-
tan, hitzarmena etetearen inguruko beren balora-
zioa eta hori nolako ondorioak izaten ari den eta
izango dituen azaldu dizkigute.



Esan gabe doa euskara zerbitzuek nolako
garrantzia duten udaletako hizkuntza politika gara-
tzeko eta euskararen normalizazioan aurrera egi-
teko. Eta, nola ez, erakunde zein eragileen arteko
lankidetzak. Kontua da diru kopuru hauekin gero
eta laguntza murritzagoa eman izan zaiela udalei
lan hauetarako.

Azken urteetan aurrekontuen murrizketekin
gero eta gehiago izan dira hizkuntza politikan uda-
lek beren gain hartu behar izan dituzten zereginak.
Udalekuen antolaketak, euskaraz irakurtzearen
aldeko kanpainak, helduek euskaraz ikasteko sus-
tapena eta laguntzak, helduentzako bekak, kultur
sustapena, aldizkari eta komunikabideak diruz
laguntzea... Udalek ahalegin handiz burutu dute
lan hori, eta horretarako gakoa da euskara tekni-
kariak, euskara batzordeak eta, oro har, euskara
zerbitzua.

Nafarroako Gobernuak hizkuntza politikaren
alorrean daukan erantzukizun eta ardura ezin han-
diagoa da. Neurri handi batean bere egitekoa da,
esan bezala, euskararen normalizazioa, hizkun-
tzaren babesa eta berreskurapena ekarriko lukeen
hizkuntza politika eraginkorra gauzatzea, toki enti-
tateetatik bertatik ere eginen den lanarekin eta hiz-
kuntza politikaren elkarlanean eta osagarri.

Deialdi honekin egoerak okerrera egin du. Lan-
kidetza baino, lehia bultzatzen da. Gainera, Euska-
ra Zerbitzua edota Euskara Teknikaria duten tokiko
entitateek ez dute lehentasunik edo lerro berezitu-
rik, nahiz eta udal eta mankomunitate horiek aha-
legin handia egin.

Egoera larria da, beraz, eta Euskara Zerbitzu-
en nahiz euskara teknikarien lana kolokan dago.
Hau guztia dela-eta, aurkezten dugu honako ebaz-
pen proposamena:

1. Nafarroako Parlamentuak errekonozitzen eta
eskertzen du Euskara Zerbitzuek eta euskara tek-
nikariek euskararen normalizazioaren eremuan
burutzen duten lana.

2. Nafarroako Parlamentuak Nafar Gobernua
premiatzen du, 1998ko hitzarmena bertan behera
geratuta ere, Nafar Gobernuaren eta tokiko entita-
teen artean euskararen normalizazioaren eremuan
lankidetza bermatuko duen formula juridikoren bat
bideratzera.

3. Nafarroako Parlamentuak Nafar Gobernua
premiatzen du tokiko entitateei euskararen norma-
lizaziorako ematen dien baliabideen eta Euskara
Zerbitzuen zein euskara teknikarien egonkortasu-
na bermatuko duen diru-esleipen nahikoa eskain-
tzera.

4. Nafarroako Parlamentuak Nafar Gobernua
premiatzen du, Euskara Zerbitzua edo eta euskara
teknikaria duten tokiko entitateek egiten duten
ahalegina aintzat hartuz eta lehenetsiz, berauen-
tzako finantziazio-lerro berezitua ahalbidetzera.

Iruñean, 2013ko otsailaren 6an

Foru parlamentariak: Bakartxo Ruiz Jaso eta
Nekane Pérez Irazabal

Mozioa. Horren bidez, Nafarroako Gobernua premiatzen da erabateko

lehentasunez eta lehenbailehen has ditzan Tutera eta Iruñeko klaustro-

ak zaharberritzeko lanak.

ROMÁN FELONES MORRÁS JAUNAK AURKEZTU DU

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onar tzea Román Felones
Morrás jaunak aurkezturiko mozioa, zeinaren
bidez Nafarroako Gobernua premiatzen baita era-
bateko lehentasunez eta lehenbailehen has ditzan
Tutera eta Iruñeko klaustroak zaharberritzeko
lanak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Kulturako, Turismoko eta Erakunde
Harremanetako Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko otsailaren 11n

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari
atxikitako Román Felones Morrás jaunak, Legebil-
tzarreko Erregelamenduan ezarritakoaren babese-
an, mozio hau aurkeztu du Kultura, Turismo eta
Erakundeekiko Harremanetarako Batzordean
eztabaidatu eta bozkatzeko. Mozioaren bidez,
Nafarroako Gobernua premiatzen da albait laste-
rren has dezan Tuterako eta Iruñeko katedraletako
klaustroen zaharberritzea.

Nafarroako Foru Komunitateak kultur ondare
berezia eratu du bere historian zehar. Vianako
Printzea Erakundea ondare hori babestu, zaindu
eta hobetzeaz arduratu da, 1940an sortu zenetik.
Erakundearen jardunari buruzko arau guztien
artean bi lege bereziki garrantzitsu nabarmendu
beharra dago: Espainiako Ondare Historikoari
buruzko ekainaren 25eko 16/1985 Legea eta
Nafarroako Kultur Ondareari buruzko azaroaren
22ko 14/2005 Foru Legea.

Ondare horren bi multzo enblematikoenetariko-
ak dira Tuterako eta Iruñeko katedralak, eta biek
dute babes-mailarik handiena. Halere, bi multzoe-
tan egindako esku-hartzeak garrantzitsuak izan
badira ere, horien klaustroak, erromanikoaren eta
gotikoaren adibide paregabeak, egoera tamalga-
rrian daude.

Egoera horretan egon arren, Kultura, Turismo
eta Erakundeekiko Harremanetarako kontseilari-
ak, 2013ko otsailaren 5ean Parlamentu honetako
bilkuran horri buruzko jabeldura aurkeztu zitzaio-
nean, ez zuen behar beste zehaztu ez egutegi itxi
bat, ez behin betiko konponbide bat ere.

Gure ondareko funtsezko bi pieza babeste
aldera eta Kultura Ministerioarekin eta Iruña-Tute-
ra elizbarrutiarekin daukan elkarrizketan Nafarroa-
ko Gobernuari laguntze aldera, ondoko erabaki
proposamena aurkezten dugu:

1. Nafarroako Parlamentuak Nafarroako Gober-
nua premiatzen du erabateko lehentasunez eta
lehenbailehen has ditzan Tutera eta Iruñeko klaus-
troak zaharberritzeko lanak, gure kultur ondareko
bi multzo bereziki garrantzitsu horiek babeste
aldera.

2. Nafarroako Parlamentuak Nafarroako
Gobernua premiatzen du bisita gidatuen bisita
plan bana abian jar dezan, bi multzo horiek zahar-
berritzeko prozesuak dirauen bitartean, herritarrek
interes bereziko prozesu artistiko horretan parte
har dezaten.

3. Nafarroako Parlamentuak Nafarroako
Gobernua premiatzen du, baliatutako funts publi-
koen ordainetan, herritarrek aise ordaintzeko
moduko sarrera bat negozia dezan Iruña-Tutera
elizbarrutiko agintariekin, berariazko abantailak
ezarrita hala erabakitzen den kolektiboentzat.

Iruñean, 2013ko otsailaren 7an

Foru parlamentaria: Román Felones Morrás

Mozioa. Horren bidez, Espainiako Gobernua premiatzen da kohesio-politi-

kak, landa garapenerako funtsek eta itsaso- eta arrantza-politikek

lagun dezaten 2020 Estrategiaren helburuak lortzen.

MOZIOA ERRETIRATZEA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Adieraztea jakinaren gainean dagoela Socia-
listas de Navarra parlamentu-taldeak aurkezturiko
mozioa erretiratu izanari dagokionez. Mozio
horren bidez Espainiako Gobernua premiatzen
zen kohesio-politikak, landa garapenerako funtsek

eta itsaso- eta arrantza-politikek lagun zezaten
2020 Estrategiaren helburuak lortzen. Mozio hori
2013ko otsailaren 4ko 13. Nafarroako Parlamentu-
ko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2013ko otsailaren 11n

Lehendakaria: Alberto Catalán Higueras

Mozioa. Horren bidez, Espainiako Gobernua premiatzen da ziurta dezan

Nekazaritzako Politika Komunak egungo diru-esleipena izaten jarrai-

tzea.

MOZIOA ERRETIRATZEA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Adieraztea jakinaren gainean dagoela Socia-
listas de Navarra parlamentu-taldeak aurkezturiko
mozioa erretiratu izanari dagokionez. Mozio
horren bidez Espainiako Gobernua premiatzen
zen ziurta zezan Nekazaritzako Politika Komunak

egungo diru-esleipena izaten jarraitzea. Mozio hori
2013ko otsailaren 4ko 13. Nafarroako Parlamentu-
ko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2013ko otsailaren 11n

Lehendakaria: Alberto Catalán Higueras

Adierazpen instituzionala, CEIN sozietate publikoko enplegu-erregulazio-

ko espedientea geldiaraz dadin eskatzeko.

ELEDUNEN BATZARRAK ONETSIA

2013ko otsailaren 11n egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“Nafarroako Parlamentuak:

1. Adierazten du bere iritzia dela Nafarroako
Gobernuak eta CEINeko Administrazio Kontseilu-
ak enpresa horretako enplegu-erregulazioko espe-
dientea berehala gelditzearen aldekoa, harik eta
korporazioko enpresa publikoen ekintza plana
ezagutzera eman arte.

2. Bere elkartasuna adierazten die enplegu-
erregulazioko espedienteak ukitutako CEINeko
langile guztiei, bai eta gisa horretako espediente-
ek ukituak diren enpresa publiko nahiz pribatueta-
ko gainontzeko langileei ere.

CEINek Nafarroan azken 24 urteotan ekintzai-
letza sustatze aldera egindako lana aintzatesten
du”.

Iruñean, 2013ko otsailaren 11n

Lehendakaria: Alberto Catalán Higueras

Mozioa. Horren bidez, Espainiako Gobernua premiatzen da handitu dezan

enplegurako, hezkuntzarako, prestakuntzarako, mugikortasunerako,

gazteriarako eta gizarteratzerako finantzaketa.

OSOKO BILKURAN IZAPIDETZEA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, hurrengo erabakia hartu
zuen, besteak beste:

1. Xedatzea Osoko Bilkuran izapidetu dadila
Socialistas de Navarra parlamentu-taldeak aur-
kezturiko mozioa, zeinaren bidez Espainiako
Gobernua premiatzen baita handitu dezan enple-
gurako, hezkuntzarako, prestakuntzarako, mugi-

kortasunerako, gazteriarako eta gizarteratzerako
finantzaketa. Mozioa 2013ko otsailaren 4ko 13.
Nafarroako Parlamentuko Aldizkari Ofizialean argi-
taratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2013ko otsailaren 11n

Lehendakaria: Alberto Catalán Higueras

F saila:
GALDERAK

Galdera, jakitekoa Gobernuak asmorik ote duen Nafarroako Toki Admi-

nistrazioari buruzko uztailaren 2ko 6/1990 Foru Legea aldatzeko pro-

posamenen bat igortzeko Parlamentura.

XABIER LASA GORRAIZ JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Xabier Lasa Gorraiz
jaunak aurkeztutako galdera, jakitekoa Gobernuak
asmorik ote duen Nafarroako Toki Administrazioari
buruzko uztailaren 2ko 6/1990 Foru Legea alda-
tzeko proposamenen bat igortzeko Parlamentura.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeari atxikitako
foru parlamentari Xabi Lasa Gorraizek, Legebiltza-
rreko Erregelamenduan ezarritakoaren babesean,
ondoko galdera egin du, Nafarroako Gobernuko
Landa Garapen, Ingurumen eta Toki Administrazi-
oko kontseilari José Javier Esparza jaunak Osoko
Bilkuran ahoz erantzun dezan:

Nafarroako Gobernuak ba al du asmorik Parla-
mentuari proposamenen bat egiteko, toki entitate-
en eskumenak zedarritzeari dagokionez Nafarroa-
ko Toki Administrazioari buruzko 6/1990 Foru
Legea aldatze aldera?

Iruñean, 2013ko otsailaren 4an

Foru parlamentaria: Xabi Lasa Gorraiz

Galdera, toki entitateek eginiko baso-lanetarako laguntzak emateko deial-

dietako murrizketei buruzkoa.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Víctor Rubio Martínez
jaunak aurkeztutako galdera, toki entitateek egini-
ko baso-lanetarako laguntzak emateko deialdieta-
ko murrizketei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Víctor Rubio Martínezek, Legebiltzarreko
Erregelamenduan ezarritakoaren babesean, ondo-
ko galdera aurkeztu du, Nafarroako Gobernuak
Osoko Bilkuran ahoz erantzun dezan:

• Nafarroako Gobernuak ba al du asmorik toki
entitateek eginiko baso-lanetarako laguntzen dei-
aldietan murrizketarik egiteko?

Iruñean, 2013ko otsailaren 6an

Foru parlamentaria: Víctor Rubio Martínez

Galdera, jakitekoa zeintzuk diren industrialdeetako lurzatien salneurrian

eragina duten faktoreak.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
jaunak aurkeztutako galdera, jakitekoa zeintzuk
diren industrialdeetako lurzatien salneurrian eragi-
na duten faktoreak.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi
Olaizolak, Legebiltzarreko Erregelamenduan eza-
rritakoaren babesean, ondoko galdera egin dio
Nafarroako Gobernuko Ekonomia, Ogasun, Indus-
tria eta Enpleguko kontseilari Lourdes Goicoechea
andreari.

Iragan urtarrilaren 23an, Nafarroako Gobernu-
ak erabaki zuen, egungo koiuntura ekonomikoa
kontuan hartuta, 2013an ez aldatzea sustatzen ari
den industrialdeetako lurzatien salmenta-prezioa,
zeinaren azken gaurkotzea 2012ko otsailaren
15ean onetsi baitzen. Hona galdera:

• Zer elementuk, faktorek eta irizpidek esku
hartzen dute industrialdeetako lurzatien salmenta-
prezioan, batzuen eta besteen artean dauden
aldeak eraginez?

Iruñean, 2013ko otsailaren 5ean

Foru parlamentaria: Manu Ayerdi Olaizola

Galdera, CEIN enpresa publikoari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, CEIN enpresa publi-
koari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Maiorga Ramírez Errok, Legebiltzarreko

Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak idatziz erantzun dezan.

CEIN enpresa publikoari dagokionez, hauxe
jakin nahi dut:

• Nafarroako Gobernuak ba al daki zer erabaki
hartu dituen enpresa publiko horrek langileen arlo-
an?

• Nafarroako Gobernua ados al dago jarduketa
horiekin?

• Nafarroako Gobernuak ba al daki aldi berean
zer kontratazio-politika egin diren?

• Ados al dago irizpide horiekin?

Iruñean, 2013ko otsailaren 7an

Foru parlamentaria: Maiorga Ramírez Erro

Galdera, iragarri denez 27 milioi euro biltzeko bidea eman duen “erregu-

larizazio prozesu bereziari” buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, iragarri denez 27
milioi euro biltzeko bidea eman duen “erregulariza-
zio prozesu bereziari” buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak idatziz erantzun dezan.

Kontseilariak iragarri du 27 milioi euro bildu
direla “erregularizazio bereziko” prozesuaren
bidez. Hori dela-eta, hauxe jakin nahi dut:

• “Erregularizatutako” diru-kopuru hori legez
kanpoko jarduketetatik edo ustelkeriarekin lotuta-
koetatik ez etortzearen bermerik ba al du kontsei-
lariak?

Iruñean, 2013ko otsailaren 7an

Foru parlamentaria: Maiorga Ramírez Erro

Galdera, AHTaren finantzaketa dela-eta Estatuak eginiko likidazioei

buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, AHTaren finantzake-
ta dela-eta Estatuak eginiko likidazioei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak idatziz erantzun dezan.

AHTren finantzaketa dela-eta Estatuak eginiko
likidazioei dagokienez, hauxe jakin nahi dut:

• Estatuak 2012an egindako likidazioak, egute-
gia eta zenbatekoak zehaztuta.

• Likidazio aurreikuspenak, egutegia eta
2013rako aurreikusitako zenbatekoak zehaztuta.

Iruñean, 2013ko otsailaren 7an

Foru parlamentaria: Maiorga Ramírez Erro

Galdera, Tafallako hegoaldeko saihesbidea izenekoari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2013ko
otsailaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, Tafallako hegoaldeko
saihesbidea izenekoari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko otsailaren 11n

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak idatziz erantzun dezan:

Tafallako hegoaldeko saihesbidea izenekoari
dagokionez, hauxe jakin nahi dut:

• Nafarroako Gobernuak zer jarduketa- eta
gastu-aurreikuspen dauka, kontzeptu horiek dire-
la-eta, 2013rako eta 2014rako?

Iruñean, 2013ko otsailaren 7an

Foru parlamentaria: Maiorga Ramírez Erro

G saila:
TXOSTENAK, DEIALDIAK ETA PARLAMENTUKO INFORMAZIOA

Nafarroako Comptos Ganberako 2013. urterako plantilla organikoa eta era-

kunde horrek 2012ko abenduaren 31n zituen funtzionarioen zerrenda.

Nafarroako Parlamentuko Langileen Estatutuko
14. artikuluko 1. eta 2. idatz-zatiek hurrenez hurren
xedatzen dute urtero onetsi behar direla erakunde
horren zerbitzuko langileen plantilla organikoa eta
erakunde horrek aurreko urteko abenduaren 31n
zituen funtzionarioen zerrenda.

Hartara, ikusita erakundearen idazkari nagusi-
ak urtarrilaren 23an aurkeztutako proposamena,
Ganberako administratzailearen, kontu-hartzailea-
ren eta zerbitzu juridikoen aldeko txostena jaso
ondotik eta Comptos Ganberako Langileen
Batzordea informatu eta hari entzun ondotik,
lehendakari naizen aldetik, nire ahalmen eta esku-
menak baliatuta, ondokoa

EBATZI DUT:

Lehena. Nafarroako Comptos Ganberako
2013. urterako plantilla organikoa onestea. Planti-
lla ebazpen honen 1. eranskin gisa atxikirik doa.

Bigarrena. Nafarroako Comptos Ganberako
funtzionarioen 2012ko abenduaren 31ko zerrenda
onestea. Zerrenda ebazpen honen 2. eranskin
gisa atxikirik doa.

Hirugarrena. Ebazpen hau Nafarroako Parla-
mentuko Mahaiari igortzea, ezagut dezan, eta
Nafarroako Parlamentuko Aldizkari Ofizialean argi-
taratzeko agin dezan.

Iruñean, 2013ko otsailaren 1ean

Lehendakaria: Helio Robleda Cabezas

1. eranskina 

Comptos Ganberako plantilla organikoa 2013. urterako 

 

Lanpostua Kopurua Maila 
Araubide 
juridikoa 

Esuskarako 
titulazioa 

Izendapen 
askea 

Esklusi- 
bitatea 

Lanpostua 
Mailako 

osagarria 
Berariazko 
osagarria 

Lehendakariaren idazkaria 1  G  X     

Idazkari Nagusia 1 A F  X 55 80,80  35 

Auditorea 4 A F   55 80,80  10 

Legelaria 2 A F   55 63,80   

Kazetari-itzultzailea 1 A F X  55 59,80   

Informatikako goi mailako 
teknikaria 

1 A F   55 40,80   

Auditoretzako teknikari-
Kontu-hartzailea 

1 B F   55 50,20  20 

Auditoretzako teknikaria 15 B F   55 50,20   

Auditoretzako teknikaria 2 B F X  55 50,20   

Administratzailea 1 C  F  X 55 58,00 12  

Administraria 5 C F    46,18 12  

Administraria 1 C F X   46,18 12  

Sistema informatikoetako 
ofiziala 

1 C F    46,18 12  

Mandataria 2 D F     36,50 15  

GUZTIRA                     38 

F:  Funtzionarioa 

G: Kabineteko behin-behineko langilea – izendapen librekoa 

2. eranskina 
 

2012ko abenduaren 31n Nafarroako Comptos Ganberaren Zerbitzuan zeuden funtzionarioen zerrenda 
 

 
* Euskara tituluarekin 

Izen-abizenak Maila Gradua Lanpostua Administrazio egoera 

Ordoki Urdazi, Luis Mª A 6 Idazkari Nagusia Jardunean 

Cabeza del Salvador, José Ignacio A 7 Auditorea Jardunean 

Muruzábal Lerga, Jesús Salvador A 6 Auditorea Jardunean 

Olaechea Estanga, Mª Asunción  A 5 Auditorea Jardunean 

Moreno Orduña, Karen A 2 Auditorea Jardunean 

Ezquerro Royo, José Luis A 6 Legelaria Jardunean 

Sánchez Lerma, Gemma Angélica A 4 Legelaria Jardunean 

Arrieta Gutiérrez, Francisco Javier A 7 
Informatikako sistemen goi 

mailako teknikaria 
Jardunean 

Erbiti Zabalza, Fermín A 4 Kazetari-itzultzailea* Jardunean 

Biurrun Martiarena, José Miguel B 7 
Auditoretzako teknikari– 

Kontu-hartzailea 
Jardunean 

Aurrecoechea Gutiérrez, Miguel Ángel B 5 Auditoretzako teknikaria Jardunean 

Azcona Díez de Ulzurrun, Mª Carmen B 6 Auditoretzako teknikaria Jardunean 

Balduz Gil, Elvira B 5 Auditoretzako teknikaria Jardunean 

Bobadilla Bacaicoa, Mª Pilar B 6 Auditoretzako teknikaria Eszedentzia berezia 

Equiza Maquirriain, Mª José B 7 Auditoretzako teknikaria Jardunean 

Etayo Salazar, Francisco José B 7 Auditoretzako teknikaria Jardunean 

Fernández Renedo, Blanca Esther B 6 Auditoretzako teknikaria Jardunean 

Gil Ochoa, Mª Antonia B 6 Auditoretzako teknikaria Jardunean 

Herrera Isasi, Mª Begoña B 2 Auditoretzako teknikaria Jardunean 

Irigoyen Olaiz, Mª Lourdes B 7 Auditoretzako teknikaria Jardunean 

Marticorena Chapa, Xavier Iñigo B 4 Auditoretzako teknikaria Jardunean 

Martinikorena Matxain, Miren Edurne B 2 Auditoretzako teknikaria* Jardunean 

vacante B - Auditoretzako teknikaria - 

Rodríguez Jiménez, Ainara B 1 Auditoretzako teknikaria* Jardunean 

Sola Mateos, Mª Pilar  B 7 Auditoretzako teknikaria Jardunean 

Zudaire Echávarri, Antonia Aurora B 6 Auditoretzako teknikaria Jardunean 

Zudaire Echávarri, Rosa Isabel  B 7 Auditoretzako teknikaria Jardunean 

Fernández Goñi, Joxe Julen C 6 Administratzailea Jardunean 

Casado Redín, Cristina C 5 Administraria Zerbitzu bereziak 

Elizalde Del Rincón, Teresa C 5 Administraria Jardunean 

Elizalde Elizalde, Mª Julia C 7 Administraria* Jardunean 

Lander Laurenz, Mª Isabel C 6 Administraria Jardunean 

Pérez de Albéniz Andueza, Mª 
Francisca 

C 5 Administraria Jardunean 

Pueyo Resano, Francisco Javier C 4 
Sistema informatikoetako 

teknikari-ofiziala 
Jardunean 

Almingol Muñoz, Jesús Emilio D 6 Mandataria Zerbitzu bereziak 

Zudaire Echávarri, Mª Trinidad D 5 Mandataria Eszedentzia berezia 


